
Аннотация: Мақола мебель дизайнида визуал шакллантириш тамойилларидан фойда-
ланишга бағишланган. Унда бадиий образнинг интерьер дизайндаги роли аниқланади ва 
замонавий дизайндаги бадиий образни танлашнинг асосий тамойиллари асослантирилган. 
Шакллантириш усуллари ҳақида тушунчалар келтирилади, уларнинг тамойиллари таъкид-
ланади.

Калит сўзлар: интерьер, дизайн, мебель, бадиий образ, шаклланиш такомиллари, ранг 
хусусиятлари.

Аннотация: Статья посвящена использованию в дизайн-проектировании мебели прин-
ципов изобразительного формообразования. Определена роль художественного образа в 
дизайне интерьера. Обоснованы основные принципы выбора художественного образа в 
современном дизайн-проектировании. Вводятся понятия о методах формообразования, вы-
деляются их принципы. 

Ключевые слова: интерьер, дизайн, мебель, художественный образ, принципы формо-
образования, цветовые характеристики.

Annotation: The article is devoted to the use of the principles of visual shaping in the design 
of furniture. The role of the artistic image in interior design is determined. The basic principles 
of choosing an artistic image in modern design are substantiated. The concepts of the methods 
of shaping are introduced, their principles are highlighted. 

Keywords: interior, design, furniture, artistic image, principles of shaping, color characteristics.

Бугунги кунда дизайндаги янги ва турли хил ечимларни яратиш усулларини излаш, шу-
нингдек, дизайнерлар ишларининг сифатини баҳолаш мезонларини ишлаб чиқиш тобора 
долзарб аҳамият касб этмоқда. Шу билан бирга мебель дизайнини лойиҳалашда турли 
санъат образларидан фойдаланиш, лойиҳаланаётган объектнинг асосий утилитар-техник 
ва эстетик параметрларига, жумладан,  шакл, функция, материал, конструктив ечими, ди-
зайнига сезиларли даражада бадиий таъсир кўрсатади.

« Сад наслаждений Карлы Толомео » кўргазмаси



8
Июнь  2021  13-қисм Тошкент

« Сад наслаждений Карлы Толомео » кўргазмаси
                                         
Дизайнерларнинг ёрқин, бетакрор, ҳиссий-экспрессив мебель  шаклларини яратишга 

интилиши дизайн жараёнида бадиий образни излаш усулидан фойдаланишга олиб келади. 
Бу табиийдир.  Фақат санъат услубида ҳиссиётлар, муносабатлар ҳақида яширин, мах-
фий маълумотларни намоён этадиган экспрэсив тасвир-белгилар яратишга қодир. Ўз на-
вбатида, бу тасвирнинг ҳиссий таркибий қисми бўлиб, уни индивидуал қилади ва қабул 
қилувчининг эсида қолади.

Бадиий тасвирни излаш дизайн лойиҳалашда муҳим босқичлардан биридир. Мазкур 
босқич дизайн таркиби чизиқлари, ранги, ёруғлиги, шакли, нисбати ва бошқалар каби 
элементларни танлаш ва бирлаштиришни ўз ичига олади [1]. Бу услубни дизайнерлар ўз 
ишларида онгли равишда қўллашса, уларнинг ижодий имкониятлари  кенгаяди.  

Шу тарзда, дизайнерлар нафақат ўтган асрлардаги тайёр санъат намуналаридан фойда-
ланишлари, шунинг билан бирга, классик бўлмаган санъатнинг таниқли бадиий тушунча-
лари доирасида янги дизайн тасвирларини мустақил равишда ишлаб чиқишлари мумкин 
бўлади. Бундай ҳолда, бадиий санъат дизайнерга янги изланиш йўналишини кўрсатиб 
беради. Бироқ, чинакам самарали ва малакали иш учун дизайнерлар бадиий усулларни, 
шаклланиш тамойилларини, уларнинг моҳияти ва таъсир механизмини билишлари керак 
бўлади.

“Бадиий услуб” тушунчасининг олдинги таҳлили [2] санъат услуби икки жиҳатдан ди-
зайн лойиҳалашда қўлланилишини кўрсатишда ёрдам беради. Хусусан, бунда бир томон-
дан, дизайнерлик фаолиятининг маълум бир ижтимоий-маданий йўналишини белгилайди-
ган ва яратилган лойиҳавий расмларнинг бадиий мазмуни ва шаклини табиатини тартибга 
солувчи тамойиллар тизими сифатида намоён бўлади. Бошқа томондан эса, ижодкор ва ис-
теъмолчининг дунёқарашига мувофиқ шакилланиш ва маъно жараёнларини амалга оши-
ришга ёрдам берадиган восита сифатида гавдаланади. Булар шуни англатадики, бадиий 
усул маълум муносабат ва қоидаларга риоя қилишни талаб этади ва агар улар амалга 
оширилса, муайян бир маҳсулот маълум бир истеъмолчилар доирасига мос келадиган янги 
ечимларнинг пайдо бўлишига олиб келади.

Қайд этиш керак, дизайн объектларидан бири бўлган мебель ички макон объекти си-
фатида нафақат функционал, техник-иқтисодий хусусиятларга, балки эстетик жиҳатдан 
ҳам бадиий ва дизайн афзалликлари билан ажралиб туриши керак. Шунга кўра, мебел-
ни лойиҳалашда, дизайнер, кўплаб тадқиқотчилар таъкидлаганидек, дизайнинг ҳиссий 
жиҳатдан шаклланган бадиий қисмига асосланган бадиийлик тамойилига амал қилишлари 
лозим [3]. 

Ўрни келганда айтиш жоизки, дизайн бадиийлиги тамойили мажозий услубда, канцеп-
туал ва компазицион ечимларда, яъни, аввало, маҳсулот шакли ва рангини танлашда намо-
ён бўлади. Шунинг билан бирга, ҳар қандай дизайн объекти ўзининг утилитар мақсадини 
бажариши керак ва ўз навбатида у нафақат одамнинг жисмоний хусусиятларига мос ке-
ладиган эрганомик талабларга жавоб бериши, балки одам учун психологик қулайлик ҳам 
яратиши лозим. Бу борада О. Б. Чепурова, бу инсонпарварликка, замонавий жамиятда ҳаёт 

маданиятини кўкаламзорлаштиришга олиб келиши кераклигини такидлаган [4].  
Маълумки, мебеллар турли хил - бионик, геометрик, қўпол ва юмшоқ геометрик каби 

шаклларни бирлаштирган стилизация усуларига асосланган бўлиши мумкин. Кўпинча 
мебельни лойиҳалашда бадиий шакллантириш усули қўлланилади, дизайн концепцияси 
учун турли хил услубларга асосланган расмлардан масалан, сурреализм, футуризм, экс-
пресионизм, кубизм, супрематизм ва бошқалардан фойдаланилади.  Бадиий тасвирнинг 
хилма-хиллиги орасида уларнинг учтаси алоҳида ажралиб туради: геометрик, ассотсиатив 
ва график. Бу тасвирни танлашда бадиий индивидуалликни, ички дизайндаги муаллиф-
нинг ўзига хослигини яратишга, мебелнинг ўзига хослигини, тассавурини ва янгилигини 
намоён этишга имкон беради. 

Аниқ тарихий материални таҳлил қилиш орқали бадиий услубнинг ижтимоий-тарихий 
шаклларини учта гурухга бирлаштириш мумкин: визуал усуллар - сурреализм, поп-арт; 
ассотсиатив усуллар - кубизм, футуризм, экспрессионизм; архитектура усуллари - супре-
матизм, неопластизм, конструктивизм. Ҳар бир гуруҳ бир қатор универсал принципларни 
ўз ичига олади. 

График ва ассотсиатив шакиллантириш тамойиллари қуйидагиларни ўз ичига олади:
1) агглютинация, 
2) хом-ашёни аксига алмаштириш, 
3) тасвирни икки баробар ошириш, 
4) гиперболизатция, 
5) урғу бериш, 
6) хом-ашёни кўшиш ёки олиб ташлаш, 
7) қисмларга ажратиш, 
8) такрорлаш, 
9) заимствование, 
10) ўтказиш, 
11) яратиш.
Хусусан, архитекрура шаклларининг тамойиллари қуйидагилардир: қўшиб қўйиш, ип 

билан боғлаб қўйиш, қоплаш, офсет, қисмларга ажратиш, буриш, эгри чизиқлар, қияликлар 
ва бошқалар. Шуни таъкидлаб ўтиш керак, дизайнернинг касбий фаолиятида ушбу шак-
ллантириш тамойиллари етакчи ўринни эгаллайди. Улар компазицион ва бадиий восита-
ларни (ритм - метр, контрас - нюанс, носимметрия - асимметрия, нисбатлар, миқёс, ранг, 
конфигурация, тузилма, текстура), функционал, конструктив, технологик фазилатларни 
объектив тарзда ифодалашга имкон беради.  

Бадиий тасвирнинг навбатдаги таркибий қисми – бу ранг. Ранглар сезиларли ҳиссий 
экспрессивликка эга бўлиб, инсоннинг психофизиолагик ҳолатига таъсир қилади. 

Маълумки, одамлар турли хил рангларни ва уларнинг комбинацияларини турлича қабул 
қилишади, турли хил ҳис-туйғулар ва уюшмаларни бошдан кечиришади: ранг қувноқ кай-
фиятни яратиши ёки асабийлаштириши, ишчанлик  фаолиятини ошириши ёки пасайтири-
ши мумкин. Шунинг билан бирга, ранг ҳам маконни визуал идрок етишига таъсир қилиши 
мумкин: бир хил хонада, унинг рангига қараб, каттароқ ёки кичикроқ кўриниши мумкин. 
Ранг хусусиятидан тўғри фойдаланиш хонани уйғурлаштирадиган ранглар схемасини тан-
лаш имконини беради. Дизайн объекти учун ранглар схемасини танлашда, объектнинг 
мақсадини, унинг муҳитини инобатга олиш, шунингдек, эстетик вазифаларни ҳал этишга 
асосланиш керак [5].  

Ички буюмларнинг ранг тизими уйғун бўлиши (ранг қонунларига мувофиқ), одамлар-
нинг руҳиятига ижобий таъсир кўрсатиши, замонавий услуб йўналиши ҳисобга олинган, 
объектнинг мақсадларини акс эттиришга хизмат қилиши ҳисобга олинган ҳолда танлани-
ши керак [6].

Хулоса ўрнида айтганда, мебель дизайн объекти сифатида нафақат функционал техник-
иқтисодий хусусиятларга эга бўлиши, балки эстетик жиҳатдан ҳам бадиий ва дизайн аф-
залликлари билан ажралиб туриши лозим. Шунга кўра, мебельни лойиҳалашда дизайнер 
ўз тасвирий услубини концептуал ва компазицион ечимларда, аввало маҳсулот шакли ва 
рангини танлашда намоён бўладиган бадиийлик тамойилларига амал қилиши керак.

